
Shri Rama SuprabhAtam

શ્રીરામસુપ્રભાતમ્

શ્રીરામ કોસલસુતાજઠરામૃતાબ્ધિ-
પીયૂષભા દશરથાઙ્કવિભૂષણગ્રથ ।

સાકેતવાસિજનનેત્રસુધાઞ્જનશ્રીઃ ।
સ્વામિન્કૃપાજલનિધે તવ સુપ્રભાતમ્॥ ૧॥

શ્રીરામ કૌશિકમખાવન સુન્દપત્ની -
પ્રાણાશુગાહિવર બાલમનુષ્યરૂપ ।

મારીચમત્તગજસિંહ   સુબાહુશૈલ-
વજ્રાભસાયકવતસ્તવ સુપ્રભાતમ્॥ ૨॥

શ્રીરામ શઙ્કરશરાસવરેક્ષુદણ્ડ-
મત્તેભ મૈથિલસુતાનનપદ્મભૃઙ્ગ  ।

શ્રીજામદગ્ન્યમદનામમહાન્ધકાર-
સૂર્યાભ વીર્યજલધે તવ સુપ્રભાતમ્॥ ૩॥

શ્રીરામ તાતવચસોજ્ઝિતયૌવરાજ્ય
શ્રીમત્સુમન્ત્રપરિદર્શિતદિવ્યરૂપ   ।

આલિઙ્ગનેન  દૃઢિતાતિનિષાદસખ્ય
શ્રીચિત્રકૂટગૃહિણસ્તવ સુપ્રભાતમ્॥ ૪॥

શ્રીરામ દણ્ડકવનાગમનાનસૂયા-
દત્તાઙ્ગરાગલસિતાવનિજાસહાય  ।

હત્વા વિરાધમનુદૃષ્ટમુનીન્દ્રસઙ્ઘ
સમ્પૂજ્યમાનગૃહિણસ્તવ સુપ્રભાતમ્॥ ૫॥

ઇતિ શ્રીરામસુપ્રભાતં સમ્પૂર્ણમ્ ।

